
ЯНГИ ЎЗБЕКИСТОНДА РАҚАМЛИ ИҚТИСОДИЁТГА ЎТИШ 

ШАРОИТИДА ИҚТИСОДИЙ ЎСИШ СИФАТ ОМИЛЛАРИНИНГ 

ТАЪСИРИ 

 

Бустонов М.М.  - Наманган  

муҳандислик-технология институти, 

 “Иқтисодиёт” кафедраси доценти  

 
Аннотация. Янги Ўзбекистонда рақамли технологияларнинг жадал ривожланиши 

ривожланиши ходимларнинг мобиллиги ошиши ва сифат жиҳатидан янги иш ўринларининг 

пайдо бўлишига олиб келмоқда. Шу сабабли ушбу мақолада Ўзбекистон Республикаси 

шароитида иш билан бандликнинг замонавий шаклларидан фойдаланиш имкониятлари 

таҳлил этилган ҳамда тавсиялар ишлаб чиқилган.  

Калит сўзлар: меҳнат бозори, иш билан бандлик, меҳнат муносабатлари, масофавий 

иш билан бандлик, фрилансинг.  

 

Жаҳон иқтисодиётининг ҳозирги фан-техника тараққиётида "Рақамли» 

иқтисодиёт самарадорликни оширишда, корхона мижозларини кўпайтиришда бу 

эса ўз навбатида ишлаб чиқариш жараёнига янги мижозларни жалб қилишга 

имконият бериш билан бирга айни пайтда яхшироқ хизматни ҳам таклиф қила 

олишда биринчи ўринда туради. "Рақамли» иқтисодиётнинг афзалликлари жуда 

кўп бўлиб, энг муҳими, бу яширин иқтисодиётнинг олдини олади ва 

коррупцияни йўқ қилишга ёрдам беради. BCG маълумотларига кўра: интернет 

маҳсулотлари 2020 йилда 1,9 дан 14,4 триллион долларгача қўшимча даромад 

келтирган бўлса, 2025 йилга бориб жаҳон иқтисодиётига тахминан 6 триллион 

доллар қўшиши мумкин8.  

Рақамли иқтисодиётнинг ривожланган мамлакатлар ялпи ички 

маҳсулотидаги улуши 5,5 %га, ривожланаётган мамлакатларда эса 4,9 %га тенг. 

Бу кўрсаткич Буюк Британияда - 12,4 %, Жанубий Кореяда – 8%, Хитойда - 6,9%, 

Ҳиндистонда - 5,6 %, Россияда - 2,8 %, Қозоғистонда - 3,9 %ни ташкил этади9. 

Ўзбекистон Республикасининг "Электрон ҳукумат" тизимини ривожлантириш 

концепцияси лойиҳасига мувофиқ, 2025 йилга бориб АКТнинг ялпи ички 

маҳсулотдаги улушини 5,0 фоизга етказили-шини кўзда тутадиган бўлсак, 

ҳозирги вақтда ўртача қабул қилинадиган қийматни 7-8% эканлигидан, нафақат 

Ўзбекистон Республикасида бошқа паст кўрсаткичли мамлакатларда ҳам 

рақамлаштириш бўйича кўпроқ иш олиб борилишини тақазо этади. 

Бу борада Ўзбекистон раҳбарияти ва ҳукумати сўнгги йилларда миллий 

иқтисодиётни тубдан модернизация этиш борасида олиб борила-ётган кенг 

қамровли ислоҳотлар мамлакатнинг ижтимоий-иқтисодий ҳаёти ва давлат 

бошқаруви тизимига рақамли технологияларни жорий этишни талаб қилмоқда. 

“Рақамли иқтисодиётни ривожлантириш, иқтисодиётда давлат бошқарувини 

камайтириш, давлат ва хусусий секторларнинг ўзаро фойдали ҳамкорлигининг 

                                                             
8 UK Government Office for Science. The Internet of Things: making the most of the Second Digital Revolution. – 

URL:https://www.gov.uk/government/uploads/system/uploads/attachment_dat a/file/409774/14–1230-internet-of-

things-review.pdf (02.05.2017).  
9 Digital economy: course in 2020. URL: http://files.runetid.com/2019/itogi2019/presentations/14dec. 

замонавий шаклларини, «Электрон ҳукумат» тизимини ривожлантириш бўйича 

чора-тадбирларни амалга ошириш”10 масаласи устувор вазифалар сифатида 

белгиланган. Бу борада «рақамли иқтисодиёт» миллий концепциясини ишлаб 

чиқиш, рақамли иқтисодиётни ривожлантириш орқали ялпи ички маҳсулот 

ҳажмини қўшимча ўстириш билан боғлиқ илмий тадқиқотларни амалга ошириш 

муҳим аҳамият касб этади. 

Рақамлаштириш глобал иқтисодий ўсишининг энг муҳим омилига 

айланмоқда. Рақамли технологияларни жорий қилишдан глобал ва миллий 

иқтисодиёт доирасида рақамли экотизимни яхлитлигини таъмин-лаш мумкин. 

Ушбу тенденция барча мамлакатларда рақамлаштириш жараёни иштирокчилари 

- давлат ҳокимияти ва бошқаруви органлари, бизнес, таълим муассасалари, 

саноат корхоналари ва молиявий тузилмалар ўртасида самарали ўзаро алоқалар 

зарурлигини акс эттиради. 

Рақамли иқтисодиётни ривожлантириш нафақат алоҳида иқтисодий 

тизимлар учун, балки бутун давлат учун ҳам устувор вазифадир. Тўртинчи 

саноат инқилобига ва олтинчи технологик тартибга ўтишда ҳал қилувчи 

аҳамияти учун рақамлаштириш жараёни айниқса муҳимдир. Миллий 

иқтисодиётни рақамлаштириш аллақачон кўпгина мамлакатларнинг иқтисодий 

ривожланишининг муҳим таркибий қисмига айланди ва яқин келажакда 

рақобатбардошлик ва турмуш даражасини ошириб, барқарор ишлаб чиқариш 

ўсишининг институционал асосига айланмоқда. 

Бу борада 2020 йил 28 апрелда қабул қилинган «Рақамли иқтисодиёт ва 

электрон ҳукуматни кенг жорий этиш чора-тадбирлари тўғрисида» Ўзбекистон 

Республикаси Президентининг Қарори муҳим аҳамият касб этади. Жумладан, 

мазкур Қарорда қуйидаги «2023 йилга келиб рақамли иқтисодиётнинг мамлакат 

ялпи ички маҳсулотидаги улушини 2 бараварга кўпайтиришни назарда тутган 

ҳолда, шу жумладан, ишлаб чиқаришни бошқаришда ахборот тизимлари 

комплексини жорий қилиш, молиявий-хўжалик фаолиятда ҳисобот юритишда 

дастурий маҳсулотлардан кенг фойдаланиш...»11 вазифа сифатида белгилаб 

ўтилгани алоҳида эътиборга сазовордир. 

Тадқиқотлар шундан далолат берадики, яқин келажакда рақамли 

иқтисодиёт жаҳон иқтисодиётининг катта қисмини қамраб олади. Рақамли 

оммавий ахборот воситаларининг пайдо бўлиши билан (Интернет, мобиль 

телефонлар ва маълумотларни йиғиш, сақлаш, таҳлил қилиш ва етказиб 

беришнинг барча бошқа воситалари) рақамли шаклда маълумотларни тез, аниқ 

ва самарали равишда кўпайтириш ва тарқатиш ҳамда «дифузиялар»ни бошқариш 

мумкин бўлади. «Кенг маънода «рақамлаштириш» жараёни одатда рақамли 

технологияларни, яъни ахбо-ротни яратиш, қайта ишлаш, алмаштириш ва 

                                                             
10 Ўзбекистон Республикаси Президентининг 2017 йил 7 февралдаги ПФ-4947-сонли «Ўзбекистон 

Республикасини янада ривожлантириш бўйича ҳаракатлар стратегияси тўғрисида»ги Фармони. – www.lex.uz   
11

 “Рақамли иқтисодиёт ва электрон ҳукуматни кенг жорий этиш чора-тадбирлари тўғрисида” Ўзбекистон 

Республикаси Президентининг Қарори. 2020 йил 28 апрел// https://uzreport.news/politics/2023-yilga-kelib-ra-amli-

i-tisodiyotning-mamlakat-yaimdagi-ulushi-2-baravarga-kupaytirilad. Электрон ресурс. 

https://uzreport.news/politics/2023-yilga-kelib-ra-amli-i-tisodiyotning-mamlakat-yaimdagi-ulushi-2-baravarga-kupaytirilad
https://uzreport.news/politics/2023-yilga-kelib-ra-amli-i-tisodiyotning-mamlakat-yaimdagi-ulushi-2-baravarga-kupaytirilad


Iqtisodiy tadqiqotlar 2021 yil, 3-son   
 

40 
 

узатиш технологияларини оммавий жорий этиш ва ўзлаштириш билан 

бошланган ижтимоий-иқтисодий трансформация деб тушунилади»12. 

Бу жараён микроэлектроника, ахборот технологиялари ва телеком-

муникацияларнинг ривожланиши билан белгиланади ва цивилизация 

ривожланишининг табиий босқичи бўлиб хизмат қилади. Иқтисодий тараққиёт 

кўрсаткичини ушбу баҳолаш замонавий иқтисодиётнинг рақамли шаклга ўтиши 

одатий ҳодиса эканлигини тан олиш ҳуқуқини беради.  

Бу етакчи мамлакатларнинг иқтисодий ривожланишининг амалдаги 

амалиётида яққол намоён бўлади. Шундай қилиб, таъкидлаш жоизки, бугунги 

кунда ишлаб чиқаришни, иқтисодиётни «рақамлаштириш» харажатлари IТ-

бюджетнинг ўртача 18 фоизини ташкил этади, бу кўрсаткични 2021 йилда 28 

фоизгача ошириш имконияти мавжудлигини эътиборга олсак Бозор раҳбарлари 

учун бу кўрсаткичлар 34-44 %»- деб баҳолаган13. Шундай қилиб, иқтисодиётни 

рақамлаштириш объектив, муқаррар жараён бўлиб, уни тўхтатиш мумкин эмас. 

 

 
 

 

 

 

 

1-расм. Рақамли платформалар долзарб ижтимоий ва глобал муаммоларни 

ҳал қилишдаги роли14 

«Турли хил ҳисоб-китобларга кўра, рақамли иқтисодиёт турли 

соҳаларнинг 50 %дан ортиғи учун улкан ўзгаришларни келтириб чиқаради. Бу 

ахборот технологиялари ва платформалари бизнес моделларини тубдан 

ўзгартириши, воситачиларни йўқ қилиш ва оптималлаштириш орқали уларнинг 

самарадорлигини ошириши билан боғлиқ бўлиб, Жаҳон банки экспертларининг 

фикрига кўра, Интернетдан юқори тезликда фойдаланувчилар сонининг 10 

                                                             
12This definition is given, inter alia, by experts UNCTAD (The Transformative Economic Impact of Digital Technology, 

http://unctad.org/meetings/en/Presentation/ecn162015p09.Katz_en.pdf 
13Company "Ay-Teko" held a presentation “towards new frontiers” 

http://iteco.vestifinance.ru/na_puti_k_globalnojj_cifrovizaci Electronic resource. Access date 04.12.2017. 
14 Муаллиф томонидан тузилган 

Ижтимоий ва глобал муаммоларни ҳал қилишда рақамли платформалар: 

Илм-фан ва бизнес, ҳукумат ва фуқаролик жамияти ўртасидаги алоқаларни 

соддалаштиради ҳамда ишлаб чиқариш самарадорлигини оширади. 

Бизнес ва иш билан таъминлаш учун янги имкониятлар яратади, таълим ва 

касбий малакасини доимий равишда яхшилайди ҳамда кенгайтиради. 

Ижтимоий заиф гуруҳларнинг эҳтиёжлари, ижтимоий тадқиқотлар учун янги 

имкониятлар яратиш ва иқлим ўзгариши хавфини камайтириш. 

Ичимлик суви ва озиқ-овқат танқислиги, энергия етишмаслиги ва бошқалар 

фоизга кўпайиши ЯИМнинг йиллик ўсишини 0,4 дан 1,4 фоизгача ошириши 

мумкин»15, деб таъкидлаб ўтилган. 

Рақамли иқтисодиёт иқтисодий ўсишнинг драйвери сифатида янги рақамли 

маконни яратади ва глобал иқтисодий маконнинг кўплаб иштирокчиларига катта 

миқдордаги маълумотларга киришни таъминлайди. Яратилган «катта 

маълумотлар» технологиялар билан бир қаторда давлат, бизнес ва фуқаролик 

жамиятининг етакчи бойликларидан бирига айланади. Рақамли платформалар 

долзарб ижтимоий ва глобал муаммоларни ҳал қилишда ёрдам беради. 

Рақамли иқтисодиёт стратегиясини танлашда барча бошқарув қарорлари 

унинг асосий мақсадига - Интернетга киришни кенгайтиришга, аниқроғи 

кўпайиш учун рақамли бўлинишни, мулкнинг асоси ва таваккалчилик 

имкониятларидан ҳамда ахборот-коммуникация технологиялари 

лойиҳаларининг тез-тез ишламай қолишидан халос бўлишга қаратилган бўлиши 

керак. Бундан ташқари, хўжалик юритувчи субъектларнинг нолинчи транзакция 

харажатлари бўйича фаолияти интеграцияни ўсишига ёрдам беради, бу эса 

илгари эришиб бўлмайдиган хизматлардан фойдаланиш имкониятини оширади. 

Иқтисодиётда янги усулда бўлгани каби иқтисодий фаолиятнинг асосий 

омиллари электрон технологиялар ва хизматлар шунингдек рақамли шаклда 

тақдим этилган, қайта ишлаш ва таҳлил қилиш анъанавий бошқариш шакллари 

билан таққослаганда товарларни, ишларни ва хизматларни ишлаб чиқариш, 

истеъмол қилишда самарадорлик ҳамда сифатни оширишда, жумладан катта 

маълумотларни таҳлил қилиш ва прогнозлаш шунингдек бошқарув тартибида 

рақобатдош устунликка эга.  

Хулоса қилиб айтганда, рақамли иқтисодиёт глобал ривожланишнинг 

муҳим ечими бўлиб, глобал муаммоларни илғор ечимларини таклиф этади, 

бошқарув қарорлари самарадорлигини оширади ва мамлакатнинг иқтисодий 

фаровонлигини шакллантиришда бизнес ҳамда фуқаролик жамиятининг фаол 

иштирокини рағбатлантиради. 

